
	Test propost mill-Kummissjoni

	1a.	Għall-fini li jiġi żgurat il-funzjonament tal-ftehimiet ta' liċenzjar, kif imsemmi fil-paragrafu 1, il-fornituri tas-servizzi tas-soċjetà tal-informazzjoni u d-detenturi tad-drittijiet għandhom jikkooperaw ma' xulxin. Id-detenturi tad-drittijiet għandhom jipprovdu lill-fornituri tas-servizzi tas-soċjetà tal-informazzjoni identifikazzjoni preċiża tax-xogħlijiet jew materja oħra li fir-rigward tagħhom huma għandhom id-drittijiet tal-awtur. Il-fornituri tas-servizzi tas-soċjetà tal-informazzjoni għandhom jinfurmaw lid-detenturi tad-drittijiet dwar il-miżuri użati u dwar il-preċiżjoni tal-funzjonament tagħhom kif ukoll, fejn rilevanti, jirrappurtaw perjodikament dwar l-użu tax-xogħlijiet u materja oħra.

	2.	L-Istati Membri għandhom jiżguraw li l-fornituri tas-servizzi msemmija fil-paragrafu 1 ipoġġu fis-seħħ mekkaniżmi ta' ilmenti u rimedji li huma disponibbli għall-utenti f'każ ta' tilwim dwar l-applikazzjoni tal-miżuri msemmija fil-paragrafu 1.
	2.	L-Istati Membri għandhom jiżguraw li l-fornituri tas-servizzi msemmija fil-paragrafu 1 b'kooperazzjoni mad-detenturi tad-drittijiet ipoġġu fis-seħħ mekkaniżmi ta' lmenti li jkunu disponibbli għall-utenti f'każ ta' tilwim dwar l-implimentazzjoni tal-ftehimiet ta' liċenzjar imsemmija fil-paragrafu 1.

	2a.	L-Istati Membri għandhom jiżguraw li l-utenti jkollhom aċċess għal qorti jew awtorità kompetenti oħra għall-finijiet tal-affermazzjoni tad-dritt tagħhom ta' użu skont eċċezzjoni jew limitazzjoni u biex jappellaw kontra kwalunkwe miżura ta' restrizzjoni li jkun sar qbil dwarha skont il-paragrafu 3.

	3.	L-Istati Membri għandhom jiffaċilitaw, meta jkun jixraq, il-kooperazzjoni bejn il-fornituri tas-servizzi u d-detenturi tad-drittijiet tas-soċjetà tal-informazzjoni permezz ta' djalogu mal-partijiet interessati biex jiddefinixxu l-aħjar prassi, bħal teknoloġiji għall-għarfien tal-kontenut xierqa u proporzjonati, filwaqt li titqies, fost l-oħrajn, in-natura tas-servizzi, id-disponibbiltà tat-tekonoloġiji u l-effettività tagħhom fid-dawl tal-iżviluppi teknoloġiċi.
	3.	L-Istati Membri għandhom jiffaċilitaw, meta jkun jixraq, il-kooperazzjoni bejn il-fornituri tas-servizzi tas-soċjetà tal-informazzjoni msemmija fil-paragrafu 1, ir-rappreżentanti tal-utenti u d-detenturi tad-drittijiet permezz ta' djalogi bejn il-partijiet ikkonċernati biex jiddefinixxu l-aħjar prattiki għall-implimentazzjoni tal-paragrafu 1. Il-miżuri meħuda għandhom ikunu xierqa u proporzjonati u għandhom iqisu, fost l-oħrajn, in-natura tas-servizzi, id-disponibbiltà tat-teknoloġiji u l-effettività tagħhom fid-dawl tal-iżviluppi teknoloġiċi.

